
خوێندنی كوردی لە ساڵی ٢٠٠٣ و دوای رووخانی رژێمی بەعس لە كەركووك و ناوچە كوردستانییەكانی 
ـــەن  ـــەوە هەشـــت هـــەزار مامۆســـتا لەلای ـــەو كات ـــوو، ل ـــە قەدەغـــە ب ـــەوە وادەی ـــم دەســـتیپێكرد، پێـــش ئ دەرەوەی هەرێ
حكومەتـــی هەرێمـــەوە بـــۆ بەڕێوەبردنـــی خوێندنـــی كـــوردی لـــە كەركـــووك و ناوچـــە كوردســـتانییەكانی دەرەوەی 
هەرێـــم مووچەیـــان پـــێ دەدرێـــت. لـــە كەركـــووك هـــەر چـــوار پێكهاتـــەی كـــورد، عـــەرەب، توركمـــان و كریســـتیان 
بـــە زمانـــی خۆیـــان دەخوێنـــن و لـــە پـــەروەردە یەكـــەی تایبـــەت بـــە خۆیانیـــان هەیـــە. بەپێـــی ئامارێكـــی خوێندنـــی 
ـــۆ ســـاڵی نوێـــی خوێنـــدن تۆمـــار  ـــی كـــوردی ب ـــە خوێندن ـــە كەركـــووك )9٠٠٠( منـــداڵ ل ـــار ل كـــوردی ســـاڵی پ
ــی  ــش رووداوەكانـ ــوون.  پێـ ــار كرابـ ــداڵ تۆمـ ــان كات )1٢٠٠٠( منـ ــووتر لەهەمـ ــاڵی پێشـ ــدا سـ ــران، لەكاتێكـ كـ
ـــوردی  ـــەی ســـەرەتایی ك ـــدی لەگـــەڵ ٣٨ قوتابخان ـــدی و دواناوەن ـــەی ناوەن ـــەر، هەشـــت قوتابخان 1٦ی ئۆكتۆب
لـــە خورماتـــوو هەبـــوون، كـــە ٢٣ هـــەزار قوتابـــی ســـەرەتایی و چـــوار هـــەزار و ٦٠٠ قوتابـــی ناوەنـــدی و 
ئامادەیـــی تیایانـــدا خوێندوویانـــە، بـــەڵام لەئێســـتادا ژمارەیەكـــی زۆریـــان داخـــراون و خەریكـــە خوێندنـــی كـــوردی 

لەناودەچێـــت.

گوڵان: كۆمەڵایەتی

خوێندنی كوردی لە كەركووك و ناوچە 
كوردستانییەكانی دەرەوەی هەرێم
لەژێر مەترسیی لەناوچووندایە

ـ  زانكۆ  ناوچەی  لیژنەی  كارگێڕی  سەعدوڵا  رزگار   
لە  كوردی  راگەیاند: »خوێندنی  بە گوڵانی  كەركووك، 
شاری  رزگاركردنی  پرۆسەی  دوای  لە  كەركووك  شاری 
كەركووك لە دەست رژێمی بەعس تا راددەیەكی بەرچاو 
پەرەی سەند، هەرچی ساڵانی پێش رووداوەكانی خیانەتی 
و  قوتابخانەكان  لە  كوردی  خوێندنی  ئۆكتۆبەرە  1٦ی 
زانكۆ و پەیمانگاكان پێشكەوتنێكی زۆر باشی بە خۆیەوە 
بینیبوو، لە رووی خوێندن و ئاستی زانستی و داهێنانەوە، 
بەڵام بەداخەوە بەهۆی خیانەتی 1٦ی ئۆكتۆبەرەوە دۆخی 
قوتابیانی كورد و خوێندنی كوردی تا دێت بەرەو خەراپتر 
پێشێل  كورد  قوتابیانی  و  مامۆستا  مافی  و  دەڕوات 
دەكرێت، بەتایبەتی لە زانكۆ و پەیمانگاكانی كەركووك، 
ئەمساڵ  كۆتایی  تاقیكردنەوەكانی  كاتی  لە  جۆرێك  بە 
قوتابیانی  لە  رێگری  كەركووك  زانكۆی  كۆلێژەكانی  لە 
بە  تاقیكردنەوەكان  وەڵامی  كە  كرا،  كوردی  خوێندنی 
و  عەرەب  مامۆستایانی  كە  بدەنەوە،  كوردی  زمانی 
قوتابییە كوردەكانیان  و  بە مامۆستا  ئاشكرا  بە  توركمان 
زمانی  و  بدەنەوە  وەڵام  كوردی  بە  نییە  بۆتان  دەوت، 
كار  هەروەها  قەدەغەیە،  شێوەیەك  هەموو  بە  كوردی 
و  زانكۆ  لە  كوردی  خوێندنی  كە  دەكرێت  ئەوە  لەسەر 
هەڵبوەشێندرێتەوە،  و  نەمێنێت  یەكجاری  بە  پەیمانگەكان 
كە ئەمەش بە هەزاران قوتابی لە خوێندن بێبەش دەكات.« 
ئۆكتۆبەر  1٦ی  خیانەتی  پێش  »سالانی  گوتیشی: 
زمانی كوردی و عەرەبی لە زانكۆ و پەیمانگەكان، هەر 
كردەوە  لەوەش  جەختی  بوون.«  فەرمی  زمانی  دووكیان 
باشترە،  قوتابخانەكان  لە  كوردی  خوێندنی  »دۆخی  كە 
كوردن،  بەڕێوەبەرەكان  و  مامۆستا  كە  ئەوەی  هۆی  بە 
هەیە،  كوردی  خوێندنی  مافی  پێشێلكردنی  هەر  بەڵام 
یەكەمی  خولی  تاقیكردنەوەكانی  كاتی  لە  جۆرێك  بە 
كۆتایی ئەمساڵ لە قۆناغی شەشەمی ئامادەیی بەشی 
زانستی كە سەرجەم تاقیكردنەوەكان بە شێوەی وەزاری لە 
بەغداوە پرسیارەكان رەوانەی كەركووك دەكرێن، لە هەردوو 
پرسیارەكانی  وەڵامدانەوەی  كە  فیزیا(  و  )كیمیا  مادەی 
بە  هەیە  )الحاسبة(  بژمێر  بە  پێویستی  مادەیە  دوو  ئەم 
بەداخەوە  بەڵام  كوردی،  خوێندنی  سیستەمی  گوێرەی 
تاقیكردنەوەكانی  كاتی  لە  )حاسبة(  بژمێر  بەكارهێنانی 
تاقیكردنەوەكانی  یەكەمی  خولی  لە  فیزیا(  و  )كیمیا 
وەزاری )٢٠1٨-٢٠19( بە هەموو شێوەیەك قەدەغە كرا، 
كە ئەمەش كاریگەری زۆر خەراپی هەبوو لە سەر كەمیی 
لەو دوو  نمرە و رێژەی دەرچوونی هەزاران قوتابی كورد 
بابەتە. ئەمانە و دەیان باری خەراپتر و گوشارەكان وای 
كردووە خانەوادە كوردەكان منداڵەكانیان بخەنەبەر خوێندنی 
عەرەبی و لە خوێندنی كوردی دووریان بخەنەوە، ئەمەش 
لە ئایندەدا كاریگەری نەرێنی و خەراپی لەسەر خوێندنی 

كوردی دەبێت.« 
هۆشەنگ سابیر، مامۆستای خوێندنی كوردی لە شاری 
»دۆخی  دەڵێت:  پرس  هەمان  بە  سەبارەت  كەركووك، 
شارەكە  دۆخی  وەك  كەركووك  لە  كوردی  خوێندنی 

هەستیارە لەنێوان بەغدا و هەرێم و هەروەها لەنێوان سیستەم 
تاقیكردنەوەو و  و  ئیدارە  پرۆگرامی هەرێم و شێوازی  و 
ئێستادا  لە  هتد.  و..  زانكۆكان  لە  وەرگیران  شێوازی 
خوێندنی كوردی لە بەردەم فشارێكی زۆری حكومەتی 
شێوەی  هەمان  بە  )هاوكارینەكردن  وەكو  مەركەزییە، 
خوێندنی عەرەبی و توركمانی، هەوڵدان بۆ بچووكردنەوە و 
بێ هیواكردنی خەڵك لە ناردنی منداڵەكانیان بۆ قوتابخانە 
خوێندنی  بۆ  مامۆستا  دانەمەزراندنی  و  كوردییەكان 
كوردی. لەگەڵ ئەوەشدا ساڵانە لە تاقیكردنەوە و ئەنجام 
و رێژەی دەرچوون، خوێندنی كوردی هەر پێشەنگ بووە، 
چونكە خاوەنی كۆمەڵێك مامۆستا و فەرمانبەری دڵسۆزە 
منداڵانی  نەیانهێشت  ئاستەنگەكان  هەموو  سەرباری  كە 
كورد بێبەش بن لە خوێندن بەزمانی دایك.« گوتیشی: 
بەردەم خوێندنی كوردی زۆرن،  بەربەستەكانی  »كێشە و 
وەك نەبوونی میلاك و پسپۆڕی پێویست و كەمی و خراپی 
و  پێویست  پەرتووكی  كەمبوونی  و  قوتابخانەكان  بینای 
دواجار كێشەی زمان لە زانكۆ .. هتد، كە پێویستیان بە 
پاڵپشتیی بەهێزی وەزارەتی پەروەردە و حكومەتی هەرێم 
هەیە، بۆ بەردەوامبوون لە پڕكردنەوەی كەموكورتییەكانی 
لە  دیار  رێژەیەكی  دەستنیشانكردنی  و  میلاكات 
دامەزراندنی وەزارەتی پەروەردە بۆ كەركووك و دابینكردنی 
چاودێریكردنی  و  خوێندن  پێداویستییەكانی  و  پەرتوك 
بەردەوام و نزیكی پرۆسەكە لە لایەن وەزارەت و دڵسۆزانی 

خوێندنی كوردی لەم شارە.«
قوتابیی  و  مەدەنی  كۆمەڵگەی  چالانی  كاكەیی  ژاڵە 
هەزاران  لەو  یەكێكە  و  كەركووك  شاری  لە  زانكۆیە 
قوتابیەی كە دۆخی خوێندنی كوردی لە شارەكە نیگەرانی 
خوێندنی  »دۆخی  دەڵێت:  بارەیەوە  لەو  هەر  و  كردووە 
لە  روو  رۆژ  دوای  لە  رۆژ  كەركووك  شاری  لە  كوردی 
خەراپبوونە بە هۆی پێشێلكردنی مافی خوێندنی كوردی 
رەوشی  دێت  تا  كەركووك،  شاری  داگیركاری  دۆخی  و 
خوێندنی كوردی بە بارێكی ئێجگار دژوار تێپەڕ دەبێت، 
كەركووك،  شاری  دەوروبەری  ناوچەكانی  لە  بەتایبەت 
قوتابخانەكانی  ئەگەر  دووبز(،  و  )داقوق  لە  نموونە  بە 
بە  بكەین  بەراورد  قەزایە  دوو  ئەو  گوندەكانی  و  ناوەند 
پێش رووداوەكانی 1٦ی ئۆكتۆبەر، ئەوا بە رێژەی زیاتر 
لە 5٠% گۆڕانكاریی نەرێنی بە خۆیەوە بینیوە، چەندین 
و  زۆرەملێ  بە  بەشێكیان  داخراون،  كوردی  قوتابخانەی 
كوردی،  خوێندنی  قوتابیی  نەبوونی  هۆی  بە  بەشێكیان 
خەراپیی  بەهۆی  ئێستادا  لە  كوردەكان  خێزانە  هەروەها 
دۆخی ئەمنی و ئاسایشی شاری كەركووك منداڵەكانیان 
شارەكانی  بۆ  دەگوازنەوە  كەركووكەوە  قوتابخانەكانی  لە 
دیكەی هەرێمی كوردستان، ئەمەش كاریگەریی نەرێنی 
لە  هەروەها  دەبێت.  كوردی  خوێندنی  دواڕۆژی  لەسەر 
نەبوونی دامەزراندن و میلاك بۆ  لایەكی ترەوە بە هۆی 
قوتابیانی كورد، ماوەی چەند ساڵێكە خانەوادە كوردەكان 
ئەمەش  كە  عەرەبی،  خوێندنی  بەر  دەخەنە  رۆڵەكانیان 

دیاردەیەكی ئێجگار خراپە و لە شارەكە بڵاو بووەتەوە«.

لە كاتی تاقیكردنەوەكانی 
كۆتایی ئەمساڵ لە كۆلێژەكانی 

زانكۆی كەركووك رێگری لە 
قوتابیانی خوێندنی كوردی كرا، 
كە وەڵامی تاقیكردنەوەكان بە 

زمانی كوردی بدەنەوە

كار لەسەر ئەوە دەكرێت كە 
خوێندنی كوردی لە زانكۆ و 
پەیمانگەكان بە یەكجاری 

نەمێنێت و هەڵبوەشێندرێتەوە، 
كە ئەمەش بە هەزاران قوتابی 

لە خوێندن بێبەش دەكات

گوشارەكان وای كردووە خانەوادە 
كوردەكان منداڵەكانیان 

بخەنەبەر خوێندنی عەرەبی و 
لە خوێندنی كوردی دووریان 

بخەنەوە، ئەمەش لە ئایندەدا 
كاریگەری نەرێنی و خەراپی 
لەسەر خوێندنی كوردی دەبێت

بە هۆی پێشێلكردنی مافی 
خوێندنی كوردی و دۆخی 

داگیركاری شاری كەركووك، تا 
دێت رەوشی خوێندنی كوردی 

بە بارێكی ئێجگار دژوار تێپەڕ 
دەبێت

ئەنجومەنـــی  ئەندامـــی  نەجـــاڕ  مەیـــادە  د.  ســـەرەتا 
نوێنەرانـــی عێـــراق، ســـەبارەت بـــە یـــادی مەرگەســـاتی 
ئەنفـــال دەڵێـــت: »كاتێـــك ئێمـــە یـــادی كارەســـاتی ئەنفـــال 
كارەســـاتێكی  بـــۆ  شـــرۆڤەیەك  دەمانەوێـــت  دەكەینـــەوە، 
جەرگبـــڕ و تاوانێكـــی نامرۆڤانـــەی لـــەو شـــێوەیە بكەیـــن، 
نێـــو  كۆمەڵایەتییەكانـــی  رەهەنـــدە  ســـەرەتا  پێویســـتە 
ئـــەو پرۆســـەیە بـــاس بكەیـــن، كـــە ئایـــا ئـــەو تاوانـــە چ 
ـــەدوای خـــۆی بەجێهێشـــتووە، بەتایبەتـــی  رەهەندگەلێكـــی ل
ئافرەتـــان كـــە دوو جـــار بوونـــە قوربانـــی، جارێـــك وەك هەمـــوو 
ـــدا  ـــە كاتێك ـــرەت. ل ـــك وەك ئاف تاكێكـــی كۆمەڵگـــە و جارێ

ـــی  ـــی دژی مرۆڤایەتی ـــە ســـەر تاوان ـــو ســـەدە ب نزیكـــەی نی
»ئەنفال«ــــی بەدنـــاودا تێدەپەڕێـــت، بەداخـــەوە وڵاتانـــی 
جیهـــان تەنیـــا تەماشـــاكەرێكی ئاســـایی بـــوون بـــۆ ئـــەم 
تاوانـــە پڕكارەســـاتبارە و هەتـــا ئەمـــڕۆش هیـــچ جـــۆرە 
هەنگاوێكـــی جددییـــان بـــۆ كەمكردنـــەوەی ئازارەكانـــی 
ـــەو  ـــاوە. ئ كەســـوكاری ئەنفـــال و بەتایبەتـــی ئافرەتانیـــان نەن
ئافرەتانـــە لـــە ســـاڵی 19٨٣ كـــە یەكـــەم پرۆســـەی ئەنفالـــی 
بەدنـــاو ئەنجـــام درا، تاوەكـــو ئەمـــڕۆش لەنـــاو خێزانەكانیانـــدا 
ــەو  ــان، ئـ ــۆ منداڵەكانیـ ــوون بـ ــاوك بـ ــەم بـ ــك و هـ ــەم دایـ هـ
ئافرەتانـــە لـــە دەرەوەی مـــاڵ وەكـــو پیـــاو كاریـــان كـــردووە 

لە مەرگەساتی ئەنفالدا
ئافرەتان هەم قوربانی و 
هەم خاوەنی قوربانی بوون

ـــردووە،  ـــدا ك ـــان پەی ـــەی منداڵەكانی ـــی رۆژان ـــوی ژیان و بژێ
ســـەرباری هەمـــوو ناخۆشـــییەكان و شـــەكەتی جەســـتەیی 
ئەشـــكەنجەی دەروونیشـــیان هەبـــووە، چونكـــە منداڵەكانیـــان 
لـــە ماڵـــەوە بـــە تەنیـــا بەجێهێشـــتووە، ســـەرباری زوڵـــم و زۆری 
بەعســـییە دڕنـــدەكان دژ بـــە ئافرەتـــە قارەمانـــەكان، بـــەڵام 
ئـــەو شـــێرەژنانەی قوربانیـــی ئەنفـــال رۆژێـــك لـــە رۆژان 
تەســـلیمی نائومێـــدی نەبـــوون، بەڵكـــو بـــەردەوام بـــوون لـــە 
ژیانكردنـــی ســـەربەرزانە و پەروەردەكردنـــی منداڵەكانیـــان، 
كـــە خۆشـــبەختانە زۆربـــەی منداڵانـــی ئەنفـــال و منداڵانـــی 
ئـــەو دایكـــە خەباتكارانـــە ئێســـتا هەڵگـــری بڕوانامـــەی 

بـــەرزن. ئـــەو ئافرەتانـــە شـــایەنی گەورەتریـــن و پیرۆزتریـــن 
رێـــزن لەســـەر ئاســـتی جیهـــان«.

ـــان  ـــە »ئافرەت ـــەوە ك ـــەوە دەكات ـــت ل ـــاڕ جەخ ـــادە نەج د. مەی
لـــە پرۆســـەی ئەنفالـــدا گەورەتریـــن قوربانییـــان پێشـــكەش 
ـــوون  ـــال كەوت ـــەر شـــاڵاوەكانی ئەنف ـــەوەی ب ـــردووە، جگـــە ل ك
ـــیان  ـــەكەی دیكەش ـــتداوە، بەش ـــان لەدەس ـــێكیان گیانی و بەش
ـــە  ـــی ل ـــە قوربانی ـــەم بوون ـــدا ه ـــەك كات ـــە ی ـــەوە ل ـــە ماونەت ك
دەســـتدانی سەرپەرشـــتیاری خێـــزان و هـــەم بوونـــە قوربانیـــی 
پەیداكردنـــی بژێـــوی خێزانەكانیـــان، جگـــە لـــەوەی كـــە 
هەمیشـــە چـــاوەڕوان و چـــاو لـــە رێگـــەی گەڕانـــەوەی 

تەعریـــب و راگواســـتن و ئەنفـــال و كیمیابـــاران، گەورەتریـــن تاوانـــی دژی مرۆڤایەتیـــن كـــە رژێمـــی بەعســـی 
ـــان  ـــدا ئافرەت ـــاڵاوەكانی ئەنفال ـــە ش ـــردووە. ل ـــادەی ك ـــتانییان پی ـــە دژی كوردس ـــێوە ل ـــن ش ـــراق بـــە دەڕندانەتری عێ
هـــەم بوونـــە قوربانـــی و هـــەم خاوەنـــی قوربانـــی بـــوون، ئێســـتا ئـــەوان هـــەزاران چیرۆكـــی ناخهەژێنیـــان لەناخدایـــە. 
ـــی  ـــە زیندانەكان ـــان ل ـــی ژیانی ـــی تاڵ ـــە ســـەردەمی رۆژان ـــن ل ـــی، كـــە بریتی ـــی چیرۆكـــی خۆیەت هەریەكـــەو خاوەن
ســـەماوە و نوگرەســـەلمان و تۆپـــزاوە، ئـــەو چیرۆكانـــەش پـــڕن لـــە ئـــازار و برســـێتی و تینوویەتـــی و دەســـتدرێژیكردن 
ـــە  ـــراو خوشـــك و هاوســـەرەكان ل ـــان و ب ـــە منداڵەكانی ـــاوك ل ـــك و ب ـــی دای ـــی دابڕان ـــۆ ســـەر جەســـتە و دیمەنەكان ب
یەكتـــری و جیاكردنەوەیـــان، وێـــڕای شـــەرمكردن و شـــاردنەوەی دەیـــان جـــۆری توندوتیژیـــی قێزەوەنـــی بەعســـییەكان 
بەرامبەریـــان، لـــە ســـاڵهاتی ئـــەو تـــاوان و قوربانیدانـــەدا ژمارەیـــەك كەســـایەتیی كوردمـــان ســـەبارەت بـــە رۆڵ و 

پێگـــەی ئافرەتانـــی ئەنفـــال دوانـــدووە، كـــە بەمجـــۆرە راو ســـەرنجی خۆیـــان بـــۆ گـــوڵان خســـتەڕوو. 

»بـــە  گوتیشـــی:  بـــوون.«  ئازیزانیـــان  و  خۆشەویســـت 
ـــێرەژنن  ـــەی ش ـــال نموون ـــی پاشـــماوەی ئەنف راســـتی ئافرەتان
ــان  ــە )جـ ــان لـ ــەوان هیچییـ ــدا، ئـ ــژووی مرۆڤایەتیـ ــە مێـ لـ
دارك(ی فەرەنســـییەكان كەمتـــر نییـــە كـــە سەرانســـەری 
ئافرەتانـــی  دەكات،  پێـــوە  شـــانازی  ئەوروپـــا  مێـــژووی 
پاشـــماوەی ئەنفـــال جێگـــەی شـــانازین بـــۆ هەمـــوو تاكێكـــی 
ـــت  ـــێ بگیرێ ـــان ل ـــن رێزی ـــەوەن گەورەتری ـــورد و شـــایەنی ئ ك
بەداخـــەوە  لەكاتێكـــدا  بكرێـــن،  خزمـــەت  گەورەتریـــن  و 
تاكـــو ئێســـتا حكومەتـــی عێراقـــی هیـــچ هەنگاوێكـــی 
بـــۆ قەرەبووكردنـــەوەی كەســـوكاری قوربانیانـــی ئەنفـــال 
نەنـــاوە، هەرچەنـــدە تـــا راددەیـــەك حكومەتـــی هەرێمـــی 
كوردســـتان رەوشـــی ژیانیانـــی بـــۆ مســـۆگەر كـــردوون، 
ــاڵ  ــە تێپەڕینـــی رۆژ و سـ ــا بـ ــال تەنیـ بـــەڵام برینـــی ئەنفـ
ــاڕێژ نابێـــت،  ــاددی سـ و دابینكردنـــی خزمەتگوزاریـــی مـ
بەڵكـــوو كارێكـــە زۆر هەنـــگاوی لـــەوە زیاتـــری دەوێـــت 
و هینـــدە ئاســـان نییـــە بتوانرێـــت قەرەبـــووی تەمەنێـــك لـــە 
هەڵگرتنـــی بەرپرســـیاریەتی منـــداڵ و خێـــزان و چاوەڕوانـــی 

ــت«.  ــان بكرێـ ــەوەی ئازیزانیـ ــۆ گەڕانـ بـ
دیموكراتـــی  پارتـــی  راوێـــژكاری  روشـــدی  عـــارف 
كوردســـتان، لـــە وەڵامـــی ئـــەو پرســـیارەدا كـــە بۆچـــی 
شـــێریان  پشـــكی  ئەنفالـــدا  مەرگەســـاتی  لـــە  ئافرەتـــان 
بەركەوتـــووە، بەمجـــۆرە هاتەئاخافتـــن: »بێگومـــان بەشـــی 
هـــەرە زۆری شـــەهیدانی ئەنفـــال ئافـــرەت بـــوون، ئەوانەشـــی 
ــەت  ــری ئەزیـ ــوون و بارهەڵگـ ــی بـ ــەوە قوربانـ ــدوو مانـ زینـ
كۆمەڵایەتییەكانـــی  دەرهاوێشـــتە  نەهامەتییەكانـــی  و 
ئەركـــی  بـــوو،  رزگاریـــان  بوون.ئەوانـــەی  ئەنفالیـــش 
راپەڕاندنـــی خواســـتی ژیانـــی منداڵەكانیـــان گرتۆتەئەســـتو، 
لەوانەشـــە بەشـــێكیان ئەركـــی بەخێوكردنـــی كەســـوكاری 
هاوسەرەكانیشـــیان لەئەســـتۆ گرتبێـــت، ســـەرەڕای ئەمـــەش، 
بەشـــێكی زۆری ئـــەو ئافرەتانـــە لـــە تەمەنـــی گەنجیـــدا 
بـــوون، بـــە هـــۆی بێســـوراغبوون و ئەگـــەری مـــان و نەمانـــی 
هاوســـەریان نەیانتوانیـــوە بیـــر لـــە ژیانێكـــی دیكـــە بكەنـــەوە، 
ئـــەوە ســـەرباری ئـــەوەی زۆربەیـــان تووشـــی نەخوشـــیی 
ـــدا  ـــی گەلەكەمان ـــە نەهامەتییەكان ـــە ل ـــوون، بۆی ـــی ب دەروون
بەشـــی شـــێر بـــەر ئافرەتـــە ســـەرفرازەكانی ئێمـــە كەوتـــووە«.
زانكـــۆی  لـــە  ئەمیـــن، مامۆســـتایە  رۆشـــنا محەمـــەد 
لـــە  ماســـتەرە  بڕوانامـــەی  هەڵگـــری  و  ســـەلاحەدین 
جینۆســـاید و وەك پســـپۆڕێكی بـــواری جینۆســـاید ســـەبارەت 
ـــە جینۆســـایدی گەلـــی  ـــە تاوانەكانـــی ئەنفـــال دەڵێـــت: »ل ب
ــج و  ــر و گەنـ ــاو و پیـ ــو پیـ ــا ژن، بەڵكـ ــەك تەنیـ ــورد، نـ كـ
ــۆ مەینەتیـــی  ــان بـ ــەڵام ژنـ ــە قوربانـــی، بـ منداڵیـــش بوونـ
هەژمـــار  یەكـــەم  قوربانیـــی  وەكـــو  و  ماونەتـــەوە  ژیـــان 
كەمیـــان  زۆر  ژمارەیەكـــی  پیـــاوان  بەداخـــەوە  دەكرێـــن. 
مانـــەوە، ئـــەوەی مایـــەوە ژن و منـــداڵ بـــوون، تەنانـــەت 
لەكاتـــی شۆڕشـــەكانی كوردیـــش كاتێـــك پیشـــمەرگەكان 
پەنـــا و پاســـاریان گونـــدەكان بـــوون، لـــەو كاتـــەدا ژنـــان 

ـــە  ـــاس ل ـــردووە، ئەگـــەر ب ـــی زۆری پێشـــمەرگەیان ك خزمەت
ئێـــش و ئـــازاری ژنانـــی كەســـوكاری ئەنفالكـــراوان بكەیـــن، 
ژنانـــی  بارودۆخـــی  لەســـەر  بەدواداچوونەكانـــم  بەپێـــی 
ئەنفـــال و كەســـوكاری ئەنفالكـــراوان لـــەدوای تەواوبوونـــی 
پرۆســـەی جینۆســـایدی كـــورد، مـــن ســـێ چەمـــك بـــە 
ــی،  ــی كۆمەڵایەتـ ــە: زەرەر و زیانـ ــرم، لەوانـ ــد وەردەگـ هەنـ
ئابـــووری و تەندروســـتی. بـــۆ نموونـــە: پەرتەوازەیـــی خێـــزان 
كـــە دایـــك لـــە منداڵەكانـــی و هاوســـەری جیاكرانـــەوە، 
ــەوە،  ــا دەمێنێتـ ــە بەتەنیـ ــەو ژنـ ــەكان ئـ ــەی حاڵەتـ ــە زۆربـ لـ
لـــەدوای گواســـتنەوەیان بـــۆ ئـــۆردوگا زۆرەملێیەكانیـــش 
لەلایـــەن رژێمـــی بەعســـەوە، بەهەمـــان شـــێوە دەستبەســـەر 
بـــوون و نەیانتوانـــی خێزانـــەكان یـــەك بگرنـــەوە، ســـەرباری 
ئـــەوەی بـــە هەمـــوو شـــێوەیەك ســـووكایەتییان پـــێ دەكـــرا، 
تەنانـــەت لـــەدوای راپەڕینیـــش پەراوێـــز خـــران، ئـــەوەش 
ئـــەو  كـــورد.  گەلـــی  مێـــژووی  لـــە  رەشـــە  خاڵێكـــی 
ــان  ــان و منداڵەكانیـ ــوی خۆیـ ــی بژیـ ــۆ پەیداكردنـ ــە بـ ژنانـ
دەســـتیاندایە كاری قـــورس كـــە وەكـــو ئافـــرەت لەگـــەڵ 
ــاوی  ــە دەموچـ ــا، بۆیـ ــان نەدەگونجـ ــەی كۆمەڵایەتییـ پێگـ
ـــە كێڵگـــەكان  ـــان ل ـــرد، ی ـــان دەك ـــان دەپێچـــا و كرێكاریی خۆی
كاری زۆریـــان بەپارەیەكـــی زۆر كـــەم دەكـــرد، بـــۆ نموونـــە 
یـــەك كیلـــۆ گەنمیـــان لـــە بـــری كارەكەیـــان وەردەگـــرت. 
تەنیـــا  نەبـــوو،  مووچەیـــان  ســـاڵ   14 مـــاوەی  بـــۆ 
پشـــتیان بـــە داهاتـــی كارەكانیـــان دەبەســـت، ئـــەوان بوونـــە 
هەژارتریـــن چینـــی كۆمەڵگـــە، ئـــەو مووچەیـــەش كـــە 
ــەی  ــەڵام جێگـ ــە، بـ ــدە كەمـ ــرن، هەرچەنـ ــڕۆ وەریدەگـ ئەمـ
دنیـــا  ســـامانی  هەمـــوو  ئەگەرچـــی  دەستخۆشـــییە، 
پێویســـتە  ناكاتـــەوە،  ئـــەوان  ناخۆشـــییەكانی  قەرەبـــووی 
ئـــاوڕی جـــددی لـــە ژنانـــی قوربانیـــی ئەنفـــال بدرێتـــەوە، 
ـــەكان  ـــدا راگەیاندن ـــە ســـاڵیادی ئەنفال ـــەس نییـــە ل ـــدە ب ئەوەن
تەنیـــا چیرۆكەكانیـــان پـــێ بگێڕنـــەوە، چونكـــە لەوەتـــەی 
كـــورد بوونـــی هەیـــە، ئێمـــەی ژنـــان بـــە بـــێ ویســـتی خۆمـــان 
بووینەتـــە قوربانـــی. لەلایەكـــی دیكـــەوە بەهـــۆی هەندێـــك 
ــا  ــەرگیریكردنەوەیان، تـ ــارە هاوسـ ــە دووبـ ــر لـ ــی رێگـ نەریتـ
ــە  ــش بـ ــوون، ئەویـ ــەش بـ ــەش بێبـ ــەو مافـ ــاڵی 1997 لـ سـ
هەوڵـــی رێكخراوەكانـــی مەدەنـــی بـــوو كـــە توانـــرا ئـــەو 
ــەریان هەڵبگیرێـــت، چونكـــە هەندێـــك  ــە سـ ــە لـ )تەحریم(ــ
زەرەری  بـــوون، گەورەتریـــن  ئافرەتانـــە زۆر گەنـــج  لـــەو 
چونكـــە  كـــەوت،  ئـــەوان  بـــەر  دەروونـــی  و  جەســـتەیی 
ئافـــرەت پێویســـتی بـــە گرنگیپێدانـــە، بۆیـــە زۆربەیـــان 
تووشـــی نەخۆشـــیی دەروونـــی بـــوون و ئـــەوەش لـــە تەمەنـــی 
بەدەركـــەوت.  لێیـــان  گەورەیـــی و بەســـاڵاچووندا زیاتـــر 
لەلایەكـــی دیكـــەوە هەمیشـــە لـــە دلـــی خۆیانـــدا لـــە شـــەڕی 
ئـــەوەدا بـــوون، بۆچـــی خۆشەویســـتانمان رۆیشـــتن و ئێمـــە 

ــی«.  ــار دەزانـ ــە تاوانبـ ــان بـ ــەوەش خۆیـ ــەوە، بـ ماینـ
پارێـــزەر ئامینـــە مەحمـــوود، ســـەبارەت بـــە هەمـــان پـــرس 
بەمجـــۆرە رای خـــۆی دەردەبرێـــت: »میللەتـــی كـــورد بـــە 

نزیكەی نیو سەدە بە سەر تاوانی 
دژی مرۆڤایەتیی »ئەنفال«ـی 
بەدناودا تێدەپەڕێت، 
بەڵام وڵاتانی جیهان تەنیا 
تەماشاكەرێكی ئاسایی بوون بۆ 
ئەم تاوانە پڕكارەساتبارە و هیچ 
جۆرە هەنگاوێكی جددییان بۆ 
كەمكردنەوەی ئازارەكانیان نەناوە

سەرباری زوڵم و زۆری بەعسییە 
دڕندەكان دژ بە ئافرەتە 
قارەمانەكان، بەڵام ئەو 
شێرەژنانەی قوربانیی ئەنفال 
رۆژێك لە رۆژان تەسلیمی 
نائومێدی نەبوون، بەڵكو بەردەوام 
بوون لە ژیانكردنی سەربەرزانە و 
پەروەردەكردنی منداڵەكانیان

لە یەك كاتدا هەم بوونە 
قوربانیی لە دەستدانی 
سەرپەرشتیاری خێزان و هەم 
بوونە قوربانیی پەیداكردنی 
بژێوی خێزانەكانیان، جگە لەوەی 
كە هەمیشە چاوەڕوان و چاو لە 
رێگەی گەڕانەوەی خۆشەویست و 
ئازیزانیان بوون

ئافرەتانی پاشماوەی ئەنفال 
نموونەی شێرەژنن لە مێژووی 
مرۆڤایەتیدا، ئەوان هیچییان 
لە )جان دارك(ی فەرەنسییەكان 
كەمتر نییە كە سەرانسەری 
مێژووی ئەوروپا شانازی پێوە 
دەكات

پیلانـــی دوژمنانـــی ناچـــار بـــە شـــەڕی نەتەوەیـــی و ئایینـــی 
كـــراوە، لـــە تێكـــڕای شەڕەكانیشـــدا ئافـــرەت قوربانـــی یەكـــەم 
بـــووە، چ وەك دایكێـــك كـــە رۆڵەكانـــی كـــوژراون، چ وەك 
خوشـــكێك كـــە بـــرا و پشـــت و پەنـــای لـــە دەســـت داوە، 
چ وەك هاوســـەرێك كـــە هاوژینەكـــەی لـــە دەســـت داوە و 
منداڵەكانـــی بـــێ بـــاوك و بـــێ نـــاز كـــراون. ژنـــی كـــورد 
لـــە  ئەزموونـــی هەمـــوو توندوتیژییەكـــی هەیـــە، هـــەر 
توندتیـــژی خێزانـــی و رەگـــەزی و نەتەوەییـــەوە تـــا دەگاتـــە 
توندوتیژیـــی ئایینـــی و یاســـایی و كۆمەڵایەتـــی. ژنـــان 
لـــە تاوانـــە بەدناوەكـــەی ئەنفـــال پشـــكی شـــێریان بەركـــەوت، 
لـــە دەســـتگیركردنیان و زیندانیكردنیـــان لـــە زیندانەكانـــی 
تۆپـــزاوە و نوگرەســـەلمان و ســـەماوە، تـــا زیندەبەچاڵكردنـــی 
منـــداڵ و ئازیزانیـــان بـــە بەرچاویانـــەوە و دەســـتدەرێژی بـــۆ 
ســـەر نامـــووس و برســـیكردنیان، لەپـــاش پرۆســـەی تاوانـــی 
ئەنفـــال، ژن بـــووە ســـەرۆكی خێـــزان و لـــە خاڵـــی ســـفرەوە 
ــە  ــوون كـ ــەوان ناچاربـ ــردەوە، ئـ ــردن كـ ــە ژیانكـ ــتیان بـ دەسـ
ــەش  ــاڵ، بەمـ ــە دەرەوەی مـ ــردن لـ ــەر كاركـ ــە بـ ــان بدەنـ شـ
ــەم  ــی، هـ ــان دەبینـ ــال دوو رۆڵیـ ــوكاری ئەنفـ ــی كەسـ ژنانـ
رۆڵـــی داێـــك و هـــەم رۆڵـــی بـــاوك بـــۆ منداڵەكانیـــان. 
ئـــەوان بـــە رۆژ بـــەدوای كارەوە بـــوون و بـــە شـــەویش 
ــان  ــی منداڵەكانیـ ــی دایكایەتـ ــاڵ و ئەركـ ــی مـ وەك كابانـ
و  كۆمەڵگـــە  چـــاوی  ســـەڕەرای  دەگـــرت،  لەئامێـــز 
ـــدا وەك  ـــردن لەگەڵیان ـــالارییانە و مامەڵەك ـــی نێرس تێڕوانین
)بێـــوەژن(. ئـــەو ژنانـــە لـــە دژوارتریـــن شـــێوەو بێڕەحمانەتریـــن 
قسەوقســـەڵۆكی كۆمەڵگـــەدا دەرێژەیـــان بـــە ژیـــان دا، 
بۆیـــە زۆربەیـــان تاكـــو ئێســـتاش بەدەســـت ئازارەكانیانـــەوە 
ـــی  ـــی عەرەب ـــە وڵاتان ـــە كچەكانمـــان ب ـــك ل دەناڵێنـــن. هەندێ
كاری  یـــان  خزمەتـــكاری،  مەبەســـتی  بـــە  فرۆشـــران، 
ــارە  ــە پیاوانـــی دوژمـــن مـ ــیان لـ بەدڕەوشـــتی، هەندێكیشـ
كـــران، تەنیـــا بـــۆ شـــكاندنی شـــكۆ و كەرامەتیـــان بەهـــۆی 

كوردبوونیانـــەوە.«
د. نادیە تەلعەت ســـەعید، مامۆســـتایە لە كولیژی ئاداب/ 
زانكـــۆی ســـەلاحەدین و یەكێكـــە لـــەو كەســـایەتییانەی كـــە 
بـــەردەوام پێداگریـــی لـــە ســـەر ئیدانەكردنـــی جینۆســـاید 
بـــە  ســـەبارەت  و  كـــردووە  ئەنفـــال  بەدنـــاوی  تاوانـــی  و 
ئـــەو  كـــورد  دەڵێـــت: »ئافرەتـــی  ئەنفالیـــش  ئافرەتانـــی 
مەخلووقـــەی خـــوای گەورەیـــە كـــە پێناســـەیەكی مەزنـــی 
هەیـــە، لەبـــەر ئـــەوەی دایكـــی رۆڵەكانـــی تێكۆشـــەری كـــورد 
و هاوســـەری جوامێرانـــی خەباتـــكاری كـــورد و كچـــی پیـــاوە 
ســـەربەرزەكانی كـــوردن، ئەوەندەشـــیان نەهامەتـــی بینیـــوە، 
ـــك باســـی  ـــە كاتێ ـــەوە. بۆی ـــە هیـــچ شـــتێك پاداشـــت ناكرێن ب
ئافرەتـــی كـــورد و پروســـەی بەدنـــاوی ئەنفـــال دەكەیـــن، 
هەمـــوو پێنووســـەكانی جیهـــان ناتوانـــن تابلـــۆی ماندووبـــوون 
ـــازار و نەهامەتییەكانیـــان وێنـــا بكـــەن. ئـــەو دەســـتانەی  و ئ
كـــە لـــە پێنـــاوی پـــەروەردە و پێگەیاندنـــی رۆڵەكانیـــان 
چـــرچ بـــوون، ئـــەو چاوانـــەی كـــە تـــا ئێســـتاش چاوەڕوانیـــی 

ــان زۆرە  ــردوون، ژمارەیـ ــڕ كـ ــكی پـ ــە فرمێسـ ــان لـ ئازیزانیـ
پشـــكی  ئـــەوان  نایـــەت.  كۆتایـــی  لـــە  ئازارەكانیـــان  و 
شـــێریان بەركەوتـــووە لـــە قوربانیبـــوون و قوربانیـــدان، جـــا 
ـــووری  ـــان ئاب ـــتەیی، ی ـــان جەس ـــت، ی ـــی بێ ـــە رووی دەروون ل
ـــە جـــۆرك جـــەرگ  ـــان ب ـــەر یەكی ـــەوان ه ـــی، ئ و كۆمەڵایەت
ــاڕێژنەكراون.  ــی سـ ــی قووڵـ ــری برینێكـ ــووتاون و هەڵگـ سـ
كاتـــێ  داوە،  لەدەســـت  خێزانیـــان  سەرپەرشـــتی  كاتـــێ 
ـــێ  ـــاوە، كات ـــدن هێن ـــە خوێن ـــە ناچـــاری وازی ل ـــان ب منداڵی
ـــە نرخـــی زۆر كەمتـــر  ـــان ب كاری قـــورس و هاوشـــانی پیاوی
كـــردووە، هـــەزار جـــار رووخـــاون، بـــەڵام كۆڵیـــان نـــەداوە و 
كاریـــان كـــردووە و منداڵیـــان ناردووەتـــەوە بەرخوێنـــدن و 
هەمیشـــەش نـــزاو پاڕانەویـــان لـــە خـــوای گـــەورە شـــادبوونەوە 
ـــەو هەمـــوو  ـــەوەی ئ ـــە قەرەبووكردن ـــووە. بۆی ـــان ب ـــە ئازیزانی ب

ئـــازارە كارێكـــی ئاســـان نییـــە.«
لـــە كۆتاییـــدا پێویســـتە ئاوڕێـــك لـــەو ئامـــار و داتایانـــە 
 1٨٢ كـــۆی  لـــە  كوردســـتان  هەرێمـــی  لـــە  بدەینـــەوە: 
هـــەزار ئەنفالكـــراو تەنیـــا روفاتـــی ٢5٠٠ ئەنفالكـــراو لـــە 
ـــەوە،  ـــراق هێنراونەت ـــوارووی عێ ـــی ناوەڕاســـت و خ بیابانەكان
ئـــەوەش لـــە مۆنۆمێنتەكانـــی تایبـــەت بـــە ئەنفـــال بەخـــاك 
تـــا  بەشـــێكیان  ئەنفالـــەكان،  كەســـوكاری  ســـپێردراون. 
ـــان  ـــدی ئەوەی ـــە ٢٠٠٣دا ئومێ ـــی حوكمـــی بەعـــس ل رووخان
هەبـــوو، رۆڵـــە بێسەروشـــوێنەكانیان لـــە ژیانـــدا مابـــن و 

ــوون. ــوا بـ ــێ هیـ ــەوەدا بـ ــەڵام لـ ــەوە، بـ بگەڕێنـ
پرۆســـەی ئەنفـــال لـــە ٢٣ی شـــوباتی 19٨٨ دەســـتی پێكـــرد 
ــتان و  و لـــە )٦( ناوچـــەی جوگرافـــی باشـــووری كوردسـ
ـــە  ـــاغ ئەنجـــام دران، ســـەرجەم قۆناغەكانیـــش ل ـــە )٨( قۆن ب
٦ی ئەیلوولـــی 19٨٨ كۆتایـــی هـــات، ئـــەم شـــاڵاوە بـــووە 
هـــۆی وێرانكردنـــی نزیكـــەی )4٠٠٠( گونـــد و)4( قـــەزا، 
)٣٠( ناحیـــە و )٣1٠٠( مزگـــەوت و )1٠٠( كڵێســـا، لـــە 
رووی ئاژەڵدارییـــەوە بـــووە هـــۆی بەتاڵانبردنـــی دوو ملیـــۆن 
ــی و  ــی زۆری مرۆیـ ــاژەڵ و زیانـ ــاڵات و ئـ ــەر مەڕومـ سـ

ـــەوە.  ژینگەییشـــی لێكەوت
 قۆناغەكانی شاڵاوی جینۆسایدكردن- ئەنفال

19٨٨/٢/٢1 تـــا 19٨٨/٣/1٨: یەكـــەم قۆنـــاغ كـــە لـــە 
دۆڵـــی جافایەتـــی دەســـتیپێكرد.

19٨٨/٣/٢٢ تـــا 19٨٨/٣/14: قۆناغـــی دووەم كـــە لـــە 
ــتیپێكرد. ــەرەداغ دەسـ ــەی قـ ناوچـ

19٨٨/٣/٣1 تـــا 19٨٨/4/14: قۆناغـــی ســـێیەم كـــە لـــە 
گەرمیـــان دەســـتیپێكرد.

19٨٨/4/٢٠ تـــا 19٨٨/4/1٨: قۆناغـــی چـــوارەم كـــە 
لـــە ناوچـــەی گۆپتەپـــە، عەســـكەر، شـــوان، قەڵاچوغـــە، 

دەشـــتی كۆیـــەی دەســـتیپێكرد
19٨٨/5/٢4 تـــا 19٨٨/٨/٣1: قۆناغـــی پێنجـــەم، شەشـــەم 
و حەوتـــەم كـــە ناوچەكانـــی شـــەقڵاوە و روانـــدزی گرتـــەوە.

19٨٨/٨/٢5 تـــا 19٨٨/9/٦: كـــە ناوچەكانـــی بادینانـــی 
ـــەوە. گرت

ئافرەتانی پاشماوەی ئەنفال 
جێگەی شانازین بۆ هەموو تاكێكی 
كورد و شایەنی ئەوەن گەورەترین 
رێزیان لێ بگیرێت و گەورەترین 
خزمەت بكرێن، بەداخەوە تاكو 
ئێستا حكومەتی عێراقی هیچ 

هەنگاوێكی بۆ قەرەبووكردنەوەی 
كەسوكاری قوربانیانی ئەنفال 

نەناوە

بێگومان بەشی هەرە زۆری 
شەهیدانی ئەنفال ئافرەت بوون، 
ئەوانەشی زیندوو مانەوە قوربانی 

بوون و بارهەڵگری ئەزیەت و 
نەهامەتییەكانی دەرهاوێشتە 

كۆمەڵایەتییەكانی ئەنفالیش بوون

بەشێكی زۆری ئەو ئافرەتانە لە 
تەمەنی گەنجیدا بوون، بە هۆی 

بێسوراغبوون و ئەگەری مان و 
نەمانی هاوسەریان نەیانتوانیوە 
بیر لە ژیانێكی دیكە بكەنەوە، 
ئەوە سەرباری ئەوەی زۆربەیان 
تووشی نەخوشیی دەروونی بوون

بۆ ماوەی 14 ساڵ مووچەیان 
نەبوو، تەنیا پشتیان بە داهاتی 
كارەكانیان دەبەست، ئەوان بوونە 
هەژارترین چینی كۆمەڵگە، ئەو 

مووچەیەش كە ئەمڕۆ وەریدەگرن، 
هەرچەندە كەمە، بەڵام جێگەی 

دەستخۆشییە



ژمارە )1233(  502019/9/10

تی
ڵایە
مە
كۆ

ســروە عەلــی جەبــاری، لــە ســاڵی ٢٠1٨ گرووپێكــی 
كاری دەســتیی بــۆ بەهرەدارانــی تووشــبووی تالاســیمیا 
یەكــەم  و  پێكهێنــاوە  تایبــەت  پێداویســتیی  خــاوەن  و 
لــە ٢٦ / 4 / ٢٠1٨ كردووەتــەوە. وەك  پیشــانگەیان 
باســیكرد، خــۆی سەرپەرشــتیی ئــەو پێشــانگایانە دەكات 
ــە خــاوەن  ــەوە دەڵێــت: »ئامانجــم ئەوەی ــەو بارەی و هــەر ل
پێداویســتییەكان و ئەوانــەی بەهرەمەنــدن كار بكــەن و 
خاوەنــی داهاتــی خۆیــان بــن. واتــە هــەم كارەكانیــان 
نمایــش بكــەن، هــەم بیفرۆشــن و ببێتــە داهاتێــك بۆیــان 
ــكارن و پیشــەی  ــەی بێ ــەو گەنجان ــەوەش وادەكات ئ و ئ
كاری دەســتی دەزانن، برەو بە كارە دەســتییەكانیان بدەن. 
كارەكانیشــمان ســەرەتا تەنیــا لــە بۆنــە نیشــتمانییەكان 
نمایــش دەكــرد، بــەڵام لــە ئێســتادا زۆربــەی رۆژانــی 

ســـروە جەبـــاری، تووشـــبووی تالاســـیمیا و بەرپرســـی راگەیاندنـــی كۆمەڵـــەی تالاســـیمیای هەولێـــرە و 
ـــۆ بەهرەدارانـــی تووشـــبووی تالاســـیمیا و خـــاوەن پێداویســـتیی تایبـــەت پێكهێنـــاوە  گرووپێكـــی كاری دەســـتیی ب
ـــە ئاخافتنێكیشـــیدا بۆگـــوڵان باســـی كار و چالاكییەكانـــی  و هـــەر خۆیـــش سەرپەرشـــتیی گرووپەكـــە دەكات. ل

گرووپەكەیـــان دەكات و بەمجـــۆرە ئامانجەكانـــی گرووپەكەیـــان دەخاتـــەڕوو.

گوڵان: كۆمەڵایەتی
تی

مە

ئامانجم ئەوەیە خاوەن 
پێداویستییە تایبەتەكان 
و ئەوانەی بەهرەمەندن 

كار بكەن و خاوەنی 
داهاتی خۆیان بن

سروە جەباری 
سەرپەرشتیاری گرووپی كاری دەستیی 

بەهرەمەندان بۆ گوڵان:

نمایــش  كارەكانمــان  هەینییــەكان  و  شــەممە  پێنــج 
دەكەیــن.«

ئــەو  بــوو  چــۆن  كــە  پرسیارەشــدا  ئــەو  وەڵامــی  لــە 
بیرۆكەیــەی لــە لا دروســت بــووە؟ دەڵێــت: »مووچــەی 
خــاوەن پێداویســتیی تایبــەت تەنیــا 15٠ هــەزار دینــارە، 
واتــە شــتێكی رەمزییــە و بەشــی بژیوییــان نــاكات. بۆیــە 
پێویســتە كار بكــەن و توانــای خۆیــان بەكاربێنــن، ئــەوا 
دەتوانــن بەرهەمیــان هەبێــت، كاركردنیــش وەك بەرهەمــی 
كاری دەســتی كــەم تــا زۆر لــە هــەردوو رووەوە واتــە هــەم 
مــاددی هــەم مەعنــەوی ســوودی بۆیــان هەیــە. هەروەها 
بــۆ باشــبوونی  فرۆشــتنی كەلوپەلەكانیــان هاندانێكــە 
بــاری ئابوورییــان، لــە رووی مەعنەوییــش تێكــەڵ دەبــن 
لەگــەڵ كۆمەڵگــە و چەنــد كاتێكــی خــۆش پێكــەوە 

بــەڕێ دەكــەن.« گوتیشــی: »گرووپــی كاری دەســتیی 
بەهرەمەنــدان بــۆ هــەردوو رەگــەزە، بــەڵام لــە ئێســتادا 

ــن.«  ــەی بەشــداربووان كچــان و ژنان زۆرب
ســروە عەلــی لــە بــارەی جــۆری بەرهــەم و ژمــارەی 
 1٢ لــە  زیاتــر  ئێســتا  »تــا  دەڵێــت:  پیشــانگەكانیان 
پیشــانگامان كردۆتــەوە، هەندێكــی تایبــەت بــووە بــە 
گرووپــی خۆمــان و هەندێكیشــیان لەگــەڵ گرووپــی 
دیكە بە هاوبەشــی كراوەتەوە، ئەو كارە دەســتییانەش كە 
تیایەتــی، هەمەڕەنــگ و جۆراوجــۆرە، ئامانــج لەوەدایــە 
لــە هەرشــوێنێك بیــن، ســیمایەكی جــوان ببەخشــین بــەو 
بــازاڕی  لــە ئێســتادا زیاتــر پیشــانگە و  شــوێنە كــە 
دی  گرووپەكانــی  لەگــەڵ  و  دەكەینــەوە  هاوبەشــی 
تێكــەڵ دەبیــن.« گوتیشــی: »تووشــبوانی تالاســیمیا و 
خــاوەن پێداویســتییە تایبەتــەكان شــان بەشــانی كەســانی 
و  دەكــەن  كارە  دەســتیی  كاری  بــواری  لــە  ئاســایی 
بەرهەمــی زۆر جوانیــان هەیــە. بــەوەش جگــە لــەوەی 
تێكــەڵ بــە كاری گرووپــی دەبــن و كاتێكــی خــۆش 
بەســەر دەبــەن، دەبنــە خــاوەن داهــات و تــا راددەیــەك 
بــاری گوزەرانیــان ســووك دەكات. هیواداریشــم زیاتــر 
دەرگای هەلــی كار بكرێتــەوە بــە رووی گرووپەكەمانــدا 
ــن  ــش بكەی ــەوەی كارە دەســتییەكانی خۆمــان نمای ــۆ ئ ب
ــۆ  ــە داهــات ب ــە شــوێنە گشــتیەكان و ببێتــە بەشــێك ل ل
بەهرەمەنــدەكان. بــە پشــتیوانی خــوای گــەورەش بــەردەوام 
دەبیــن و هەنــگاو بــەرەو پێشــەوە دەنیــن و ئایندەیەكــی 
ــارەی  ــە ب ــە دەخــوازم .« ل ــۆ ئــەو بەهرەمەندان گەشــتر ب
ئێســتادا  »لــە  گوتــی:  گرووپەكەشــیان  ژمــارەی 
نزیكــەی ٢٠ كەســی تووشــبووی تالاســیمیا و خــاوەن 
پێداویســتیی تایبــەت دەبــن، وردە وردە وا زیــاد دەبــن، 

مووچەی خاوەن پێداویستیی 
تایبەت تەنیا 150 هەزار دینارە، 

واتە شتێكی رەمزییە و بەشی 
بژیوییان ناكات. بۆیە پێویستە 

كار بكەن و توانای خۆیان 
بەكاربێنن

هیوادارم لە ئایندەی نزیكدا 
هاوشێوەی هەولێر، بتوانین 

لە هەموو شار و شارۆچكەكانی 
كوردستان پێشانگە بكەینەوە و 

لە نزیكەوە بەهرەو توانای خاوەن 
پێداویستییە تایبەتەكان نیشان 

بدەین

هەموو كارە ئیدارییەكانیان بۆ 
رێكدەخەم، ئەوان تەنیا بۆ 

نمایش و فرۆشتنی بەرهەمەكانیان 
دێن، تا ئێستاش مێز بۆ 

تووشبوانی تالاسیمیا و خاون 
پێداویستییەكان بە خۆڕایی 

دادەنێم

تووشبوانی تالاسیمیا و خاوەن 
پێداویستییە تایبەتەكان شان 

بەشانی كەسانی ئاسایی لە بواری 
كاری دەستیی كارە دەكەن و 
بەرهەمی زۆر جوانیان هەیە

كارە  هەمــوو  گــرووپ  سەرپەرشــتیاری  وەك  منیــش 
ئیدارییەكانیــان بــۆ رێكدەخــەم، ئــەوان تەنیــا بــۆ نمایــش 
و فرۆشــتنی بەرهەمەكانیــان دێــن، تــا ئێســتاش مێــز 
بــۆ تووشــبوانی تالاســیمیا و خــاون پێداویســتییەكان بــە 

خۆڕایــی دادەنێــم«.
ــك  ــەو پرسیارەشــدا كــە چ كــەس و لایەنێ ــە وەڵامــی ئ ل
پشــتیوانتان بــووە، یــان كارئاســانی بــۆ كــردوون؟ گوتــی 
»هــەر یــەك لــە بەڕێــزان كاك تاهیــر جێگــری پاریــزگای 
ئەنــدازەی  بەڕێوەبــەری  عەبدولواحیــد  كاك  هەولێــر، 
پاركــەكان، كاك رێبیــن لــە ئەنــدازەی پاركــەكان، كاك 
ــر،  ــەری ســەرۆكایەتیی شــارەوانی هەولێ ســامان بەڕێوەب
كاك یەعقــووب بەڕێوەبــەری پاركــی شــەهید ســامی 
پاركــی  ئیــدارەی  لــە  رەحمــان  كاك  عەبدولڕەحمــان، 
ــەری شــانەدەر  ــەری گەل ــاوكار بەڕێوەب گــەورە و كاك ه
زۆر ئاســانكارییان بــۆ كردوویــن و سوپاســیان دەكــەم. 
هەروەهــا سوپاســی ئیــدارەی ماجــدی مــۆڵ و مێــگا 
مــۆڵ دەكــەم كــە هاوكاربــوون بــۆ دابینكردنــی شــوێن 
و سوپاســی مانگــی ســووری عێراقــی دەكــەم كــە لــە 
بــۆ  بــوون  ئــاب هــاوكارم  پیشــانگای 15و1٦و17 ی 
دابینكردنــی بەشــە ئازووقــە، وەك پاڵپشــتێك بــۆ ئــەم 
و  راگەیانــدن  دەزگاكانــی  سوپاســی  و  بەهرەمەندانــە 
ــە  رۆژنامەنووســان دەكــەم كــە هەمیشــە ئامادەییــان هەی
بــۆ  دەكــەم  گــوڵان  سوپاســی  هەروەهــا  و  لەگەڵمــان 
ــە  ــی: »ل ــەم بەســەركردنەوەیە.« وەك دواوتەشــی گوت ئ
نزیكــدا هاوشــێوەی  ئاینــدەی  لــە  كۆتاییــدا هیــوادارم 
هەولێــر، بتوانیــن لــە هەمــوو شــار و شــارۆچكەكانی 
كوردســتان پێشــانگە بكەینــەوە و لــە نزیكــەوە بەهــرەو 
توانــای خــاوەن پێداویســتییە تایبەتــەكان نیشــان بدەیــن.«


